
Maannakkut angajoqqgaajunissamut piginnaasanik misissuisarnerni Kalaallit angajoqqaajusut kulturikkut
ogaatsitigullu allaaqutit ilumut naammaginartumik isiginiarnegartarnersut aammalu angajoqqgaatut
piginnaasanik nalilersuisarnermut kulturikkut ganimut periutsinik ineriartortitsisoqarsinnaaneranik
periarfissagarnersoq ersarissaasoqarnissaa anguniarlugu Naalakkersuisut Rigsmyndighed
attaveqarfigissagaa pillugu Inatsisartut aalajangiiffigisassaattut siunnersuut.

(Inatsisartunut ilaasortag Anna Wangenheim, Demokraatit)

(Siullermeerneqarnera)

Qujanaq Demokraatit Inatsisartunut ilaasortaatitaannut Anna Wangenheim-imut ersarissarmagu, suut
tamarmik ajoraluartumik takutikkaat, Danmarkimi meeqqganut kalaallinut angajoqqgaajusut
immikkoortinneqgartarnerat. Tamanna mamaalluinnarpog.

Imaassinnaalluarpoq, angajoqgaanit kalaaliusunit imaluunniit angajoggaamit kisimiitsumit meeqqap
arsaarinnissutaanera Danmarkimit eqgortumik iliornerusuoq. Eqgortuunngisaannassoorli, tamanna
angajoqgaajunissamut piginnaasanik misissuineq toqgammavigalu pisassasoq, danskit kulturiat danskillu
oqaasii tunngavigalugit pissappat. Danmarkimiit iliuuseq tamanna kukkunerujussuuvoq, alianartumillu
kinguneqarsimasinnaalluni, kalaallit meeqqgat eqqunngitsumik angerlarsimaffimminniit
arsaarinnissutaanerat. Suliaq ajorluinnarpoq.

Nassuerutigisariagarparput, folketinngimi ilaasortat kalaallit sumiginnaanerannik tunngaveqartoq,
egqummaariffigisimanngimmassuk pikkoriffiginagulu suliamut mamaatsumut iliuuseqarnissartik. IA aamma
Siumut, folketinngimi Kalaallit Nunaat sinnerlugu issiatitallit, tamanna tunngavigalugu
utoqqgatsertariagaraluarput uani suliami sumiginnaasimanerminnut.

Una Inatsisartunut ilaasortamit Anna Wangenheim-imit siunnersuutaasoq Inatsisartuniit minnerpaamik
iliuuserisariagarparput. Pingaaruteqarpoq, uagut Inatsisartuni ataatsimoorluta nunarsuarmi tamarmi
kalaallit inuttut pisinnaatitaaffiinik illersuinissarput. Uanilu Danmarkimi.

Maluginiarparput, Naalakkersuisut allannguutissatut siunnersuutegarsimasut. Taanna allannguutissatut
siunnersuut ajunngilluinnarpog. Demokraatit innersuussutigerusuppaat ataatsimiititaliap siunnersuut
marluk tamaasa suliarissagai, allannguutitullu siunnersuutegassaguni, siunnersuut marluk tamaasa
inissagartillugit.

Quijaqqillanga Inatsisartunut ilaasortamut Anna Wangenheim-imut siunnersuutegarneranut.

Taamatut oqaaseqgaateqarluta siunnersuutip akuerineqarnissaa innersuussutigalugu ataatsimiititaliami
susassagartumi suliareqginnegarnissaa innersuussutigaarput.

